
Nd. . 176. Nefndarálit

um frumvarp til laga um skifting bæjarfógetaembættisins í Reykjavik og stofnun 
sjerstakrar tollgæslu i Reykjavikurkaupstað (þingskjal 37).

Frá allsherjarnefnd.

A aukaþinginu 1914 bar þáverandi þingmaður ísafjarðarkaupstaðar upp í 
efri deild tillögu um, að deildin skipaði 5 manna nefnd, er meðal annars skyldi 
athuga, »hvort ekki sje tiltækilegt að setja á fót sjerstaka tollgæslu í öllum kaup- 
stöðum landsins og leggja tillögur sinar um það fyrir deildina« (Alþ.tið. 1914 A, 
þingskj. 33). Deildin samþykti þessa tillögu með 11 samhlj. atkvæðum (Alþ.tíð. 
1914 B II. 543).

Nefnd þessi bar siðan fram tillögu til þingsályktunar, þar sem meðal 
annars er skorað á landsstjórnina »... II. a. að leggja fyrir næsta Alþingi frum- 
varp til laga um sjerstaka tollgæslu í Reykjavík ...« (Alþ.tíð. 1914 A, þingskj. 
334). Nefndin taldi, að einum nefndarmanni undánteknum, sjálfsagt að selja upp 
sjerstaka tollgæslu í Reykjavík, og að það gæti orðið landssjóði að kostnaðarlausu 
eða kostnaðarlitlu (sjá Alþtið. 1914 A, þingskj. 334, bls. 436, B II. 490—491).

Þingsályktunartillaga nefndarinnar var síðan samþykt í deildinni með 10 
samhljóða atkvæðum (Alþ.tið. 1914 A, þingskj. 423, B II. 500).

Stjórnin hefir eigi orðið við áskorun efri deildar 1914 um undirbúning og 
uppburð frumvarps um þetta mál.

Nefnd sú, er skipuð var með konungsúrskurði 9. desbr. 1914 til að rann- 
saka og gera tillögur um eftirlauna- og launamálið, tók þetta atriði eigi sjerstat- 
lega til athugunar. En meiri hluti hennar (þeir Jósef Björnsson, Jón Magnússon 
og Jón Jónatansson) lögðu til, að umboðsvald og dómsvald yrði aðgreint. Ætl- 



uðust þeir til þess, að Reykjavikurkaupstaður yrði sjerstakt lögdæmi, og að dóm- 
ari (lögmaður) þar færi með:

1. Dómsmál í þrengri merkingu.
2. Skifta- uppboðs- og fógetagerðir (að nokkru leyti).
3. Þinglestur skjala, auk nokkurra minni báttar starfa.

Gjaldheimta og lögreglustjórn og flest önnur störf umboðseðlis, er nú 
heyra undir bæjarfógetaembættið, ætlaðist meiri hluti nefndarinnar til, að falin 
yrði tollstjóra í Reykjavik (sjá skýrslur og tillögur nefndarinnar, Rvik 1916, bls. 
334-335, 340-341).

í frumvarpi því, er hjer liggur fyrir, er kjarninn binn sami sem i tillög- 
um meiri hluta launanefndarinnar. Aðalmunurinn er sá, að nefndin ætlar toll- 
stjóra Reykjavikur lögreglustjórn, en frumv. dómara. Það, sem til grundvallar 
liggur bæði þingsályktunartillögu efri deildar 1914, tillögum meiri hluta launa- 
nefndarinnar og frumvarpi þessu, er sú hugsun, að málum embættisins eigi að 
vera betur borgið, ef dómarastörfin sjeu aðgreind frá hinum störfunum. Það er 
með öðrum orðum stefnan um hallkvæmi aðgreiningar umboðs- og dómsvalds. 
Enda segir meiri hluti launanefndarinnar, að það sje »alstaðar viðurkent, að 
dómsvald og umboðsvald eigi að vera algerlega aðskilið« (skýrsla nefndarinnar 
bls. 331). Þessi stefna er rjett, en annað mál er það, að torveldleikar eru á þvi 
að framkvæma almenna skiftingu þessara tveggja greina ríkisvaldsins hjer á landi, 
meðal annars vegna strjálbygðar og slæmra samgangna.

En þessum torveldleikum er eigi hjer í Reykjavík til að dreifa. Hjer er 
slík skifting mjög vel framkvæmanleg að öllu leyti. Hjer eru nú sem stendur um 
15000 menn saman komnir á litinn blett. Hjer er verslun mest og siglingar og 
því mest innheimta fyrir landssjóð. Hjer eru dómsstörf miklu meiri en í hverju 
öðru lögsagnarumdæmi landsins. Það virðist þvi eigi vafi á því, að tillögur 
meiri hluta launanefndarinnar eigi hjer vel við, þótt skipulag það, sem hann fer 
fram á, kynni að reynast miður hagfelt annarstaðar á landinu. En um það er 
eigi þörf að ræða hjer.

Þar sem frumvarp þetta er beinlinis í samræmi við regluna eða kröfuna 
um aðgreiningu umboðsvalds og dómvalds, og engum getur blandast hugur um 
það, að skipulag það, er þar greinir, sje almenningi hvergi óhægara en það, sem 
nú er, þá þyrftu að vera einhveijar sjerstakar ástæður, er gerðu það að verkum, 
að frumvarpið ætti eigi að ná samþykki þingsins. ,

Og ber þá að athuga, hvort slikar ástæður sjeu til.
Mætti þá fyrst spyrja: Er unt að hugsa sjer, að störf þau, er nú hníga 

undir bæjarfógetaembættið í Reykjavik, yrðu verr unnin, ef þeim væri skift og 
þau lögð til tveggja embætta með sæmilegum launakjörum?

Til þess að svara þeirri spurningu þarf að athuga störfin, og koma þá 
dómsmálin fyrst til álita. Er þá best að spyrja dómsmálaskýrslur landsins. Nægir 
að taka tímabilið 1904—1913, eins og launamálanefndin 1914 hefir gerf. Á þvi 
timabili voru: ...................



Sakamál
Alls á íslandi 

261
f Reykjavík

89 eða 34.1 °/o
Einkamál (visað til dóms) 2664 1354 eða 50.9 %
Alm. lögreglumál 2619 945 eða 36.09%
Einkalögreglumál 196 80 eða 40.8 %

Alls 5740 2468 eða 43%

Af hverjum 100 málum, sem til dóms hafa farið á þessu 10 ára timabili, 
hafa 43 verið i Reykjavik. En að meðaltali hafa þar á ári hverju verið 246.8 
mál, eða meira en einn dómur á hvern virkan dag.

En Við þessa dómsmálatölu bætast svo öll önnur dómstörf, sem bæjarfó- 
getinn verður að lögum að framkvæma sjálfur. Þar til er að telja:

1. Sakamálsrannsóknir.
2. Úrskurðir allir í vitna- og slikum aukamálum, vitnaleiðslur o. s. frv.
3. Úrskurðir i fógeta- og uppboðsrjetti.
4. Skiftamál.

Ekki liggja fyrir skýrslur um Qölda þessara mála, en eigi þarf mörgum 
blöðum um það að fletta, að þau eru árlega mjög mörg.

Það mun viðurkent af öllum, sem til þekkja, að dómstörf þau, er talin 
hafa verið og til falla i Reykjavík árlega, muni nóg verk einum manni, enda þótt 
allvel sje fær. Og eigi er það siður viðurkent, að dómstörfin sjeu mjög þýðingar- 
mikil embættisstörf í þjóðfjelaginu. Og loks er það, að dómstörf geta einum 
manni látið vel, þótt honum geðjist siður að skvaldurstörfum sem lögreglustjórn 
eða tollheimtu. Og annar getur verið hneigður fyrir þau störf, en miður fyrir 
dómstörf.

Af framansögðu ætti að vera Ijóst, að likur eru eigi fyrir lakari fram- 
kvæmd dómstarfanna i Reykjavik, ef þau eru öll falin embættismanni, sem lítil 
eða engin störf önnur þarf sjálfur að hafa með höndum. Flestir munu öllu heldur 
telja líkurnar fyrir þvi, að þau yrðu betur af hendi leyst, að sami maður mundi 
mega sýna þeim meiri alúð einum en i sambandi við lögreglustjórn, tollstjórn, 
stjórn heilbrigðismála o. s. frv.

Tollheimtustarfinu skal slept að sinni, þvi að nú sem stendur fær bæjar- 
fógetinn i Reykjavik alls eigi tíma til að sinna þvi sjálfur að nokkru ráði, 
heldur verður hann að fela það fulltrúa sínum. Þess skal að eins getið, að það 
mætti vera undarlegt, ef tollstjóri teldi sig eigi betur farinn, ef embættisstörfum 
hans væri svo varið, að hann mætti nokkurt eftirlit hafa með innheimtu allri, 
sjá með sjálfs sin augum, i stað þess að verða að eiga flest undir öðrum. Og 
það væri mjög kynlegt, ef innheimtustörfin yrðu verr rækt, þótt þau yrðu aðgreind 
frá embætti með dómstörfum.

En það eru önnur störf, sem bæjarfógetinn verður að taka sjálfur drjúgan 
þátt í. Það er lögrcglustjórnin, eftirlit með þvi að lögunum sje fylgt. Henni fylgja 
ýms miður rósöm störf og óhentug manni, sem jafnmikil dómstörf verður að hafa 
með höndum og bæjarfógetinn i Reykjavik. En lögreglustjórnin er jafnframt 
vandasamt starf og tekur mikinn tíma, ef vel á að vera. Þessi störf ættu eigi að 
fylgja dómaraembættinu. Fyrst um sinn virðist hentugra að leggja þau til toll- 
stjóraembættisins, eins og launamálanefndin stakk upp á. Og óliklegt er, að þeim 



störfum yrði verr borgið þar, ásamt umboðsstörfunum, sem þar til mundu heyra, 
en nú i samblandi við öll málin, bæði dómstörf og innheimtu.

Þaðer auðvitað gert ráð fyrir því, að til beggja embættanna, dómara- og 
tollstjóraembættisins, sje lagt nægilegt skrifstofufje, og að embættismennirnir sjeu 
sjálfir svo vel launaðir, að þeir geti verið fjárhagslega óháðir, eins og frv. gerir 
ráð fyrir. Ef þessu hvorutveggja er eigi fullnægt, er skiftingin ógerleg.

Þá mætti spyrja, hvort landssjóði yrði eigi kostnaðarauki af skipulagi 
þvi, er frv. getur.

Til þess að svara þessari spurningu þarf tvent:

1. greinargerð um væntanlegan kostnað af embættunum tveimur, eftir að 
skiftingin kemst i kring, og

2. Skýrslu um tekjur bæjarfógetaembættisins nú.

Um 1. a. Kostnaður af dómaraembættinu:

Meðaltalslaun dómara 5500 kr.
1 fulltrúi 2400 —
2 fastir skrifarar 3000 —
Annar skrifstofukostnaðar 3000 — 13900 

b. kostnaður af tollstjóraembættinu:
Meðaltalslaun tollstjóra 5500 kr.
1 skrifstofufulltrúi 2400 —
1 fastur skrifari 1500 —
2 tollverðir 4000 —
Annar kostnaður 3500 — 16900

Alls kr. 30800

Um 2. Tekjur bæjarfógetaembættisins hafa verið árin 1912—1916 þessar:

1912 kr. 22801,93.
1913 — 23450,25.

' 1914 — 20718,55.
1915 — 23324,84.
1916 — 28721,50.

Aðgætandi er hjer við, að afgreiðslugjöld fiskiskipa hafa stórlækkað siðustu 
2 árin. Árið 1914 voru þau orðin kr. 5793,80, en 1916 eru þau að eins kr. 935,00 
eða nærfelt 5000 kr. lægri en 1914. En þetla er að eins bundið við styrjaidar- 
ástandið, og hlýtur að færast i sama lag smám saman að styrjöldinni lokinni. 
Að tolltekjurnar hjer í Reykjavik hækki jafnt og þjett, er ekki efamál, því að 
verslun landsins safnast væntanlega meira og meira til Reykjavíkur, þegar höfnin 
er komin, og fullkomnari verða tæki og vörugeymsluhús en nú er.

Af framanskráðri greinargerð ætti það að vera Ijóst, að því þarf eigi að 
kviða, að landssjóði aukist kostnaður af skiftingunni. Og hjer er þó eitt atriði ó- 
talið: Frumvarpið gerir ráð fyrir aukinni tollgæslu. Þótt sú tollgæsla verði ófull- 



komin í fyrstu, sýnist þó varla vafamál, að nokkur not verði hennar. Fyrst og 
fremst er það, að tollstjóri sjálfur og skrifstofa hans hefir tollgæslumálin að að- 
alstarfi. Og svo er i ráði, að 2 menn verði skipaðir til þess starfa eins. Og er ó- 
liklegt, að ekki yrði nokkur bót að því. Talið er af kunnugum mönnum, að tals- 
vert muni hjer að tollsvikum kveða, og þvi er nauðsyn að gera umbætur á toll- 
eftirliti. En rjett er að láta reynsluna kenna sjer nokkuð, og vita, hvernig til tekst 
með þeim kröftum, sem á er að skipa, eftir því sem í ástæðum frv. og hjer segir.

Loks er þess að geta, að æskilegt er, að tollsfjóri fái sjer til aðstoðar 
sjerstakan lögieglufulltrúa. Hann ætti að vera nokkurs konar foringi lögreglunnar 
og inna af hendi lík lögreglustörf og »sýslumönnum« eru ætluð i áliti launa- 
málanefndarinnar (sbr. bls. 337). Bæjarsjóður Reykjavíkur launar honum að sjálf- 
sögðu, og kemur hann þá eigi til greina um kostnað af embættinu.

Ef borin er saman greinargerðin um kostnaðinn af tvískiftingu bæjar- 
fógetaembættisins og tekjur þess nú, þá sjest að munurinn er all-óverulegur, 
rúmar 2000 kr. á ári, ef miðað er við árið 1916, það ár, er skipa-afgreiðslugjald 
var nærri 5000 kr. lægra en 1914. Með sama afgreiðslugjaldi og 1914 hefði 
skiftingin meira en borið sig fjárhagslega fyrir landssjóð, þótt eigi væri gert ráð 
fyrir neinu gagni af aukinni tollgæslu.

En þótt einhver smávægilegur reikningshalli yrði, er alls eigi í það horf- 
andi. Löggjafarvaldinu ber full skylda til að skipa sem sæmilegast dómgæslu- 
og umboðsmálum i Reykjavík af öllum ástæðum, og eigi síst vegna tekna þeirra, 
sem landssjóður fær og um bæjarfógetaembættið ganga nú. Tekjur landssjóðs, 
er bæjarfógetaembættið í Reykjavik hefir innheimt 1912—1916, eru sem hjer 
segir (hundruðum króna slept):

1912 kr. 617 þús.
1913 — 486 —
1914 — 555 —
1915 — 725 —
1916 — 935 —

Hefir nú verið sýnt,
1) að allar likur sjeu til þess, að störfin hljóti að verða betur unnin, ef skift- 

ingin verður ger, og
2) að um kostnaðarauka er alls eigi að tefia fyrir landssjóð eða þá svo óveru- 

legan, að eigi er i hann horfandi.
Þess vegna virðist einsætt, að frumvarpið eigi fram að ganga. Þar með 

er eigi sagt, að breytingar þurfi eigi að gera á því. Er þó einungis um eina veru- 
lega að tala, sem sje þá, að lögregiustjórnin hnigi úndir tollstjóraembættið.

Um störfin annars, er hvoru embætti fylgi, athugast:

I. Dómaraembœttið.
Dómsmál.
Skiftamál.
Fógetagerðir.
Uppboð og innheimta uppboðsfjár.
Dómkvaðning stefnuvotta og matsmanna, utanrjettarnefna matsmanna.



Þinglestur skjala, veðmálabækur.
Notarialgerðir.
Borgaraleg hjónavigsla, hjónaskilnaðarmál (sáttaumleitun, útgáfa skilnað- 

arleyfa, að því leyti sem slíkt kemur til sýslumanna).
Yfirfjárráð ólögráðra.
Hjónavigslubrjef, lögaldursleyfi, og ef til vill einhver fleiri leyfi.
Dómsmála, skifta- og yfirfjárráðaskýrslur.

. Strandmál.
Kosningar til Alþingis.
Umsjón hegningarhússins.

II. Tollstjóraembœttið.
Lögreglustjórn.
Heilbrigðismál í Reykjavík.
Samning gjaldskráa.
Vegabijef.
Samning hlunninda- og aflaskýrslna.
Skýrslur um ellistyrktarsjóð.
Þau mál, er i greinargerð ■ frv. getur undir II.
Störfin verða eigi tæmandi talin. Stjórnin verður að ráðstafa þeim nánar.
Svo virðist, sem tæplega verði hægt að koma skiftingunni í kring 1. 

jan 1918. En 1. apríl 1918, eftir 1. fjórðung þess árs, sýnist þess kostur.
Þess er getið, að nefndin hefir leitað álits núverandi bæjarfógeta um mál- 

ið, og hefir hann tjáð sig skiftingunni hlyntan með þeirri aðalbrfeytingu, er nefnd- 
in leggur til.

Samkvæmt framansögðu ræður nefndin háttv. deild til að samþykkja frv. 
með þessum

BREYTINGUM:

1. Við 1. gr. 2. setning orðist svo:
Bæjarfógetaembættinu i Reykjavik skal skift i tvent. Sje annað embættið 

dómaraembætti, er konungur veitir, og heyri þvi til meðal annars uppboðs-, 
skifta- og fógetagerðir, en hitt sje lögreglu- og tollstjóraembætti, er ráðuneyti ís- 
lands veitir, og komi undir það lögreglustjórn í kaupstaðnum, öll aðalinnheimta 
á tekjum landssjóðs, skipaafgreiðslur o. fl.

2. Upphaf 3. gr. orðist svo:
Dómari og lögreglu- og tollstjóri o. s. frv.

3. Við 5. gr. Greinin orðist svo:
Skifting embættisins fer fram 1. april 1918, og veitast embættin tvö frá 

þeim tima.
Alþingi, 26. júlí 1917.

Einar Arnórsson, Magnús Guðmundsson,
formaður og framsögum. ritari.

Pjetur Ottesen, Einar Jónsson, Einar Árnason.



Að þvi leyti, sem framannefnt frumvarp og breytingartillögur kunna að 
hafa fjárhagslega þýðingu, er Qárveitinganefndin fyrir sitt leyti málinu samþykk.

Á fundi fjárveitinganefndar Nd., 27. júlí 1917.

Pjetur Jónsson. Bjarni Jónsson
frá Vogi.


